
梅花
【宋】王安石
墙角数枝梅，凌寒独自开。
遥知不是雪，为有暗香来。
[bookmark: _Toc12976][bookmark: _Toc7391][bookmark: _Toc6998][bookmark: _Toc42025542]

望庐山瀑布
【唐】李白
日照香炉生紫烟，遥看瀑布挂前川。
飞流直下三千尺，疑是银河落九天。
[bookmark: _Toc3424][bookmark: _Toc5353][bookmark: _Toc28289]


江雪
【唐】柳宗元
千山鸟飞绝，万径人踪灭。
孤舟蓑笠翁，独钓寒江雪。


[bookmark: _Toc29172][bookmark: _Toc29513][bookmark: _Toc17644]登鹳雀楼
【唐】王之涣
白日依山尽，黄河入海流。
欲穷千里目，更上一层楼。

[bookmark: _Toc23152][bookmark: _Toc29832][bookmark: _Toc42025554][bookmark: _Toc7859]
小儿垂钓
【唐】胡令能
蓬头稚子学垂纶，侧坐莓苔草映身。
路人借问遥招手，怕得鱼惊不应人。


敕勒歌
【北朝民歌】
敕勒川，阴山下。天似穹庐，笼盖四野。
天苍苍，野茫茫。风吹草低见牛羊。






夜宿山寺
【唐】李白
[bookmark: _Toc23635]危楼高百尺，手可摘星辰。
不敢高声语，恐惊天上人。

